
II. TEKST IN TRANSCRIPTIE.
_____
awighnamastu.

sang hyang wāgīçwarīndah lihati satatabhaktingkwi jöng dhātṛdewī |

pinrih ring citta munggwing sarasija ri dalĕmtwas lanenastawangku ||

nityāwehang warānugraha kaluputa ring duhka sangsāra wighna |

lāwantāstu wruheng çāstra sakalaguṇanning janma tapwanhanewĕh || 1[1] ||



nāhandonkwājapāngarccana ri sira kĕdö mrākṛtāng candaçāstra |

mangke tingkahnya pintonakĕna gumawayang wṛddhyaning wālabuddhi ||

sangkyāning warṇna munggwing sapada ta nginaran canda ling sang kawīndra |

patsangkyānyang pada byakta dadi sakakawin monumunggwing palāmbang || 2[2] ||



tunggalsangkyaningakṣare sapada huktāranya tapwankalen |

yan rwātyukta ngaranya yantiga tikang warṇnāngaranmadhyama ||

yapwanpatmangaran pratiṣṭha milu tekang supratiṣṭhanlima |

gāyatrī nĕmangakṣaranya huningan syuṣṇik ngaranyāpitu || 3[3] ||



byakteki wwalungakṣaranya sapadānuṣṭup ngaranyātĕhĕr |

ndah yapwansangangakṣaranya wṛhatī nāmanya kapwāpagĕh ||

manggĕh yansapuluh si pangkti sawĕlas triṣṭāpanāmeriya |

yapwan dwādaça yekyanāma jagatī ngke rāmasarmmenucap || 4[4] ||



yan warṇna tridaça pwayātijagatī yanpadbĕlas çakwarī |

gangsalwlas ya tikātiçakwarī masangjñāṣṭi pwa yan ṣoḍaça ||

atyaṣṭīki ngaranya yanpituwĕlas yapwan wwaluwlas dhṛti |

byaktātidhṛti yanwilang sangawĕlas kṛtyākyaning wingçati || 5[5] ||



yansangkyā nikangakṣaranya salikuryekāngaran prākṛti |

dwāwingçatpwa wilang nikeng sapada warṇnanyā ngaranyākṛti ||

yekī wīkṛti nāma yantīgalīkuryan padlikursangskṛti |

kapwābhīkṛti yanwilang limalikuryannĕmlikurwyutkṛti || 6 ||



hanghing sangkyaningakṣareng sapada yekā canda koktengaji |

yapwanlintanga ḍĕṇḍakāngaranikī mālāwa lengadyaka ||




	↑ rindah.

	↑ kḍĕ. Steeds caṇḍa. Steeds paḍa voor pada.

	↑ Steeds ākṣara. huttā. rwatya. gāyā.

	↑ kīwalu. Voor triṣṭāpanāma vermoedelijk te lezen: triṣṭupmanāma. jagati.

	↑ warṇnā. sākwari. gakwari masajñāṣṭi. daça. walu.

